
CONCELLO DE MUROS
(A Coruña)

ORDE DO DÍA

A. PARTE DISPOSITIVA

PRIMEIRO. Aprobación da acta número 6 do pleno ordinario do 24 de abril de 2025

SEGUNDO. Declaración institucional  en defensa da xustiza de proximidade no partido xudicial de Muros e
en  contra  da  centralización  das  competencias  en  materia  de  violencia  de  Xénero  en  Santiago  de
Compostela

TERCEIRO. Resolución de alegación e aprobación definitiva da modificación da ordenanza Reguladora do 
uso das praias do Concello de Muros (2025/G014/000005).

CUARTO. MOCIÓNS DE URXENCIA

B. PARTE DE CONTROL DOS ÓRGANOS DE GOBERNO E FISCALIZACIÓN DA XESTIÓN DOS ÓRGANOS
MUNICIPAIS DE GOBERNO

QUINTO. Dar conta das resolucións da Alcaldía núm. 357 de 1 de abril de 2025 ao 448 de 30 de abril de
2025,  das XGL núm. 8 do 2 de abril de 2025, núm. 9 de 16 de abril de 2025 e das resolucións contrarias aos
reparos formulados pola Intervención municipal

SEXTO. Rogos e preguntas

CONCELLO DE MUROS
(A Coruña)

No salón de sesións da Casa Consistorial sendo as vinte horas e trinta minutos, do día de referencia, reúnense en
primeira convocatoria os/as concelleiros/as citados/as anteriormente, co obxecto de celebrar a sesión ordinaria do
Pleno da corporación, asistidos por min, o secretario accidental do Concello que certifico.

Comprobada a existencia do quórum necesario, a señora alcaldesa declara aberta a sesión.

Iníciase a mesma informando de que o punto terceiro da orde do día non foi ditaminado pola Comisión Informativa,
porque non houbo tempo material para convocala, xa que o prazo para presentar alegacións rematou o pasado
venres. A alcaldesa indica que, coa convocatoria do Pleno, so se lle remitiu aos concelleiros o informe-proposta da
Secretaría, pero non a proposta da Alcaldía, a cal procede a entregar no momento da sesión.

Sometido a votación a inclusión do punto terceiro da orde do día titulado “Resolución de alegación e aprobación
definitiva  da  modificación  da  ordenanza  Reguladora  do  uso  das  praias  do  Concello  de  Muros
(2025/G014/000005)”, acordase a súa incorporación cos votos a favor do grupo municipal do BNG (4), do grupo
municipal socialista (3), do grupo mixto Muros Centrado (1) e a abstención do grupo municipal do partido popular
(5 votos)

Continua o pleno co seguinte orde do dia,

ORDE DO DÍA

A. PARTE DISPOSITIVA

PRIMEIRO.-  Aprobación da acta número 6 do pleno ordinario do 24 de abril de 2025

A señora alcaldesa pregúntalle ás señoras concelleiras e concelleiros se desexan formular algunha observación á
acta número 6 do pleno ordinario do 24 de abril de 2025, que cos votos a favor do grupo municipal do partido
popular (4), do grupo municipal do BNG (4), do grupo municipal socialista (2) e coa abstención do grupo mixto
Muros Centrado (1), de D. Damián Torea Garcia do PSOE (1) e D. Juan Manuel Martinez Martinez do PP (1) o
Pleno da corporación aproba a acta número 6 do pleno ordinario do 24 de abril de 2025.

SEGUNDO. Declaración institucional  en defensa da xustiza de proximidade no partido xudicial de Muros e
en  contra  da  centralización  das  competencias  en  materia  de  violencia  de  Xénero  en  Santiago  de
Compostela

A alcaldesa dálle a palabra a concelleira de Igualdade e Muller que pasa a ler a seguinte declaración institucional
que se acordou na comisión informativa

DECLARACIÓN INSTITUCIONAL EN DEFENSA DA XUSTIZA DE PROXIMIDADE NO PARTIDO XUDICIAL DE
MUROS E EN CONTRA DA CENTRALIZACIÓN DAS COMPETENCIAS EN MATERIA DE VIOLENCIA DE
XÉNERO EN SANTIAGO DE COMPOSTELA

EXPOSICIÓN DE MOTIVOS

O Concello de Muros, en representación dos intereses da súa veciñanza e en resposta ás peticións realizadas por
distintos  colectivos  profesionais,  sociais  e  veciñais  do  Partido  Xudicial  de  Muros,  entre  elas,  o  colectivo  de
avogados, o colexio de procuradores, asociacións sociais como ADISBISMUR e a asociación de mulleres Os
Hórreos,  manifesta  a  súa  profunda preocupación  ante  a  proposta  do  Goberno  Central  de  crear  un  Xulgado

CONCELLO DE MUROS
(A Coruña)

especializado en Violencia sobre a Muller con sede en Santiago de Compostela, que asumiría as competencias
hoxe atribuídas ao Xulgado de Primeira Instancia e Instrución de Muros.

Esta medida, promovida en virtude da Lei Orgánica 1/2025, de 3 de xaneiro, de eficiencia do servizo público da
xustiza nos xulgados da violencia sobre a muller, e prevista ao abeiro do artigo 89.3 e 4 da Lei Orgánica do Poder
Xudicial, supón, de facto, a supresión da competencia en materia de violencia de xénero do Xulgado de Muros.
Esta decisión non está xustificada en base a criterios obxectivos, xa que:

• Non existe unha sobrecarga de traballo no xulgado actual.
• Non se produciu un incremento significativo da poboación.
• Existen medios materiais e humanos suficientes para garantir a atención especializada e inmediata ás

vítimas.

O Xulgado de Muros atende, actualmente, tanto causas penais como civís relativas á violencia de xénero (malos
tratos, xuízos rápidos, medidas provisionais, gardas e custodias, modificación de medidas, liquidacións de bens
comúns, etc.) cunha resposta eficiente, profesional e humana. Conta cun servizo de garda 24 horas os 365 días
do ano, con avogados/as da quenda de oficio especializados, forzas de seguridade locais, CIM municipal e casa
de acollida. Os datos estatísticos avalan o correcto funcionamento da xurisdición nesta materia.

Pola contra, a derivación destas competencias ao novo xulgado de Santiago, que atendería á súa vez múltiples
partidos xudiciais da comarca e da provincia, implicaría:

• Un colapso do novo órgano xudicial, que se vería saturado.
• Atrasos estruturais na atención das vítimas e na tramitación dos procedementos.
• A eliminación da xustiza de proximidade, afastando ás vítimas do seu contorno inmediato de apoio e

protección.
• Un prexuízo directo ás persoas residentes no rural, especialmente nos concellos máis afastados, como

Carnota ou Mazaricos, onde a primeira autovía atópase a máis de 30 km, o que supón máis dunha hora
ata Santiago.

• Un impacto multiplicado nas persoas con discapacidade, que xa sofren a falta de transporte público e
accesibilidade no medio rural, como denunciou ADISBISMUR.

Esta  proposta  fomenta  o  illamento  do  rural,  aumenta  a  inseguridade  das  vítimas,  desmantela  infraestruturas
públicas necesarias e incumpre o  principio  de equidade territorial,  xerando unha enorme alarma social  entre
profesionais, entidades sociais e cidadanía.

Neste  contexto,  o  Concello  de  Muros,  asumindo  a  súa  responsabilidade  institucional,  e  polo  anteriormente
exposto, propón ao Pleno da Corporación de Muros a adopción dos seguintes ACORDOS:

1. Instar ao Ministerio de Xustiza, a Dirección Xeral de Xustiza de Galicia e ao Consello Xeral do Poder Xudicial a
manter e reforzar a competencia actual do Xulgado de Primeira Instancia e Instrución de Muros en materia de
violencia de xénero, garantindo a continuidade do seu funcionamento e da súa capacidade para tramitar tanto os
procedementos penais como civís derivados desta problemática.

2. Manifestar  a  repulsa institucional  a  que as competencias en violencia  de xénero e  materias relacionadas,
actualmente asumidas polo  xulgado de Primeira  Instancia  e  instrución de Muros,  sexa absorbidas polo  novo
xulgado de Violencia de Xénero de Santiago de Compostela, por considerala prexudicial, discriminatoria para o
rural e carente de base xurídica ou operativa.

CONCELLO DE MUROS
(A Coruña)

3. Instar ao Goberno de España, ao Consello Xeral do Poder Xudicial e ao Ministerio de Xustiza a que:

• Renuncien á modificación da competencia territorial do Xulgado de Muros.
• Modifiquen ou deixen sen efecto a resolución que contempla esta centralización.
• Recoñezan e manteñan a necesidade dunha xustiza de proximidade en zonas rurais.

4. Instar á Xunta de Galicia a presentar ante o Parlamento de Galicia unha iniciativa institucional en defensa da
permanencia das competencias en VIOGEN no Xulgado de Muros, manifestando o seu apoio á continuidade da
súa actividade en materia de protección das mulleres e as familias.

5. Dar traslado deste acordo ao Ministerio de Xustiza, á Xunta de Galicia, ao Parlamento de Galicia, ao Consello
Xeral  do Poder Xudicial,  á FEGAMP e aos concellos do partido xudicial afectados (Carnota, Serra de Outes,
Mazaricos), así como aos colexios profesionais e entidades asinantes das mocións presentadas.

Ábrese a quenda de debate (…)

Rematadas as intervencións, o Pleno da corporación,  cos votos a favor do grupo municipal do BNG (4),
do grupo municipal  socialista (3),  do grupo municipal  do partido popular (5) e do grupo mixto Muros
Centrado (1), aproba por unanimidade a  DECLARACIÓN INSTITUCIONAL EN DEFENSA DA XUSTIZA DE
PROXIMIDADE  NO  PARTIDO  XUDICIAL  DE  MUROS  E  EN  CONTRA  DA  CENTRALIZACIÓN  DAS
COMPETENCIAS EN MATERIA DE VIOLENCIA DE XÉNERO EN SANTIAGO DE COMPOSTELA

TERCEIRO.- Resolución de alegación e aprobación definitiva da modificación da ordenanza Reguladora do
uso das praias do Concello de Muros (2025/G014/000005).

A sra. alcaldesa para a explicar a proposta,

En  relación  co  expediente  relativo  á  modificación  da  Ordenanza  municipal  reguladora  do  uso  das  praias  do
Concello de Muros, emito o seguinte informe-proposta de resolución, de conformidade co establecido no artigo
175 do Regulamento de Organización, Funcionamento e Réxime Xurídico das Entidades Locais, aprobado por
Real Decreto 2568/1986, de 28 de novembro, con base nos seguintes,

I.- ANTECEDENTES

PRIMEIRO.-  En relación ao expediente de modificación da Ordenanza municipal reguladora do uso das praias do
Concello de Muros, que se está tramitando neste Concello o Pleno do Concello, en sesión celebrada en data 27
de marzo de 2025 aprobou inicialmente a modificación da ordenanza reguladora do uso das praias do Concello de
Muros.

SEGUNDO.-  O expediente expúxose ao público por prazo de trinta días hábiles mediante anuncio publicado no
Boletín Oficial da Provincia n.º 67 de data 8 de abril 2025 e no prazo de alegacións presentáronse alegacións por
Da.  Rosa  María  Tajes  Eiras  en  data  08/04/2025,  solicitando  un  cambio  na  normativa  dado  que  hai  praias
suficientes para se permitan ir aos cans as mesmas en tódolos horarios.

CONCELLO DE MUROS
(A Coruña)

TERCEIRO.- As modificacións que se introduciron sobre a presenza de animais nas praias na referida ordenanza
foron as seguintes:

- Engádense dous puntos (3 e 4, co conseguinte cambio de numeración dos puntos posteriores) sobre a
presenza de animais domésticos nas praias.

Polo que a redacción do artigo 14 queda da seguinte maneira:

Artigo 14. Prohibición da presenza de animais

1. O obxecto do presente capítulo é o de previr e controlar as molestias e os perigos que os animais poidan
causar,  tanto  ás  persoas  como  ás  instalacións.  En  calquera  caso,  o  propietario,  ou  o  seu  acompañante,
considérase responsable das actuacións que o animal realice e os prexuízos que ocasione ás persoas, ás cousas
e ao medio en xeral, con relación ao previsto na presente ordenanza.

2. Queda prohibida con carácter xeral a presenza de animais nas praias na tempada de baño entre as 9.00
e as 21.00 h. A presenza de animais no horario autorizado estará supeditada á ausencia de usuarios na
praia.

3. Queda prohibida a circulación, permanencia e baño de calquera animal doméstico na praia ou zona de
baño durante a tempada de baño, en calquera horario, naquelas praias que conten co galardón Bandeira
Azul.

4.-Naquelas praias nas que se constate presenza de píllara das dunas (Charadrius alexandrinus) e/ou
praias pertencentes á Rede Natura 2000 prohíbese a presenza de animais domésticos (soltos e/ou atados)
durante todo o ano e en calquera horario.

5.  As  persoas  que  conduzan cans  e  outros  animais  polos  arredores  das  praias  deberán  impedir  que  estes
ingresen  nos  areais  e  realicen  as  súas  deposicións  na praia.  En calquera  caso,  o  condutor  do animal  está
obrigado a recoller e retirar os excrementos, debendo limpar a parte da vía pública que fose afectada.

6.  Non obstante o anterior por resolución da Alcaldía ou do concelleiro que dispoña da competencia, poderá
autorizarse en certas praias a presenza de animais. A Resolución da Alcaldía indicará en todo caso as condicións
e requisitos desta autorización.

Coas modificacións que se incluíron neste aspecto na ordenanza preténdese dar cumprimento aos seguintes
puntos:

 Normativa de Bandeira Azul no referente á prohibición de animais domésticos nas praias.

Nas criterios para a solicitude do galardón Bandeira Azul para praias, en concreto no 18. Prohibición de
animais domésticos na praia, di o seguinte: “As normas locais referentes á limitación de cans, cabalos e
outros animais domésticos na praia, deben ser estritamente respectadas e o seu acceso ou actividade
rigorosamente controlados.  (Imperativo).  As normas locais referidas ao acceso e estancia na praia de
cans, cabalos e outros animais domésticos deben ser estritamente cumpridas e controladas en todos os
casos.  A prohibición de animais domésticos na praia debe abarcar  toda a área da praia  candidata  a
Bandeira Azul, incluída a zona de baño, por motivos hixiénico- sanitarios. As normas locais deben prohibir
a presenza de animais domésticos na praia en tempada de baños, incluso fose do horario de baño. Deben
existir sinais que indiquen tal prohibición. As ordenanzas municipais relacionadas coa tenencia de animais
deben contemplar sancións para as persoas que non respecten a prohibición de animais domésticos na
praia. Segundo estudos da OMS (Organización Mundial da Saúde), existen riscos microbiolóxicos para a

CONCELLO DE MUROS
(A Coruña)

saúde humana asociados  á  presenza  de excrementos  de cans  nas praias,  que desaconsellan  a  súa
presenza nelas. Poden consultar ditos estudos en:
https://apps.who.int/iris/bitstream/handle/10665/42591/9241545801.pdfsequence=1&isAllowed=y […]”.

Ademais, o Concello de Muros recibiu un informe de ADEAC, con motivo da visita realizada, durante o día
19 de agosto de 2024 á praia de San Francisco,  como posible candidata a Bandeira Azul en futuras
convocatorias,  no  que  dan  a  coñecer  as  recomendacións  e  melloras  que  se  deben  realizar  para
subsanación das deficiencias detectadas e lograr,  así,  o total  cumprimento dos criterios do Programa
Bandeira Azul, e nun dos punto indica o seguinte: “Non debe haber presenza de cans na época estival,
tanto dentro do horario de socorrismo como fóra deste”,.

 As propostas que se realizaron a raíz do Workshop IBERALEX “COMO MELLORAR A XESTIÓN DA
BIODIVERSIDADE NO ECOSISTEMA PRAIA. Tarefas e retos para a administración e o voluntariado”, en
relación á presenza de animais domésticos nas praias con presenza de píllara das dunas e/ou praias da
rede Natura 2000.

Neste  workshop  participaron  técnicos  de  diferentes  administracións  e  ONGs,  axentes  ambientais  e
vixiantes da Dirección Xeral de Patrimonio Natural (Xunta de Galicia), axentes de SEPRONA e Policía
Autonómica e voluntariado vinculado ao Proxecto. O resultado final deste proceso de consulta participativa
foron varias  propostas estruturadas en tres niveis,  atendendo ao ámbito  competencial  das  diferentes
administracións no momento de realización do Workshop, nivel estatal, nivel autonómico e nivel local. No
que se  refire  ao  nivel  local  (Concellos)   indican,  entre  outras  cousas,  o  seguinte:  “[…]  Solicitar  aos
concellos  con  presenza  de  Píllara  e/ou  praias  de  Natura  2000  a  inclusión,  nas  súas  Ordenanzas
Municipais, de medidas de xestión acordes coa conservación da biodiversidade e, de xeito particular, da
especie obxectivo. Estas medidas refírense a:

1. Realización de limpeza manual nas súas praias.
2. Prohibición de presenza de cans (soltos e/ou atados) durante todo o ano. […]”

II.- FUNDAMENTACIÓN XURÍDICA

PRIMEIRO.- Lexislación aplicable.

- Lei 7/1985, de 2 de abril, Reguladora das Bases do Réxime Local.
- Lei 39/2015, de 1 de outubro, do Procedemento Administrativo Común das Administracións Públicas.
-  Texto  Refundido das disposicións legais  vixentes en materia  de Réxime Local,  aprobado por  Real  Decreto
Lexislativo 781/1986, de 18 de abril.

Visto canto antecede, considérase que o expediente seguiu a tramitación establecida na Lexislación aplicable
procedendo a súa aprobación polo Pleno, de conformidade cos artigos 22.2.d) e 49 da Lei 7/1985, de 2 de abril,
Reguladora das Bases do Réxime Local.

Por iso, de conformidade co establecido no artigo 175 do Regulamento de Organización, Funcionamento e Réxime
Xurídico das Entidades Locais, aprobado por Real Decreto 2568/1986, de 28 de novembro, o que subscribe eleva
a seguinte proposta de resolución:

PRIMEIRO.-  Desestimar as alegacións presentadas por Dá. Rosa María Tajes Eiras en data 08/04/2025 polos
motivos expresados non informe do Servizo Técnico de Medio Ambientes de data 26 de maio de 2025 do que se
remitirá copia aos interesados xunto coa notificación do presente Acordo.

CONCELLO DE MUROS
(A Coruña)

SEGUNDO.- Aprobar expresamente, con carácter definitivo, a modificación da Ordenanza municipal reguladora do
uso das praias do Concello de Muros, aprobada non pleno de data 27/03/2025.

TERCEIRO.- Publicar o devandito Acordo definitivo co texto da modificación da Ordenanza municipal reguladora
do uso das praias do Concello de Muros no Boletín Oficial da Provincia e taboleiro de anuncios do Concello,
entrando en vigor segundo o previsto no artigo 70.2 da Lei 7/1985, de 2 de abril, Reguladora das Bases do Réxime
Local.

Ábrese a quenda de debate (…).

Rematadas as intervencións, o pleno da corporación cos votos a favor do grupo municipal do BNG (4), do
grupo municipal socialista (3), coa abstención do grupo municipal popular (5) e o voto en contra do grupo
mixto Muros Centrado (1) acorda

PRIMEIRO.-  Desestimar as alegacións presentadas por Dá. Rosa María Tajes Eiras en data 08/04/2025 polos
motivos expresados non informe do Servizo Técnico de Medio Ambientes de data 26 de maio de 2025 do que se
remitirá copia aos interesados xunto coa notificación do presente Acordo.

SEGUNDO.- Aprobar expresamente, con carácter definitivo, a modificación da Ordenanza municipal reguladora do
uso das praias do Concello de Muros, aprobada non pleno de data 27/03/2025.

TERCEIRO.- Publicar o devandito Acordo definitivo co texto da modificación da Ordenanza municipal reguladora
do uso das praias do Concello de Muros no Boletín Oficial da Provincia e taboleiro de anuncios do Concello,
entrando en vigor segundo o previsto no artigo 70.2 da Lei 7/1985, de 2 de abril, Reguladora das Bases do Réxime
Local.

CUARTO. MOCIÓNS DE URXENCIA

-Non hai

B. PARTE DE CONTROL DOS ÓRGANOS DE GOBERNO E FISCALIZACIÓN DA XESTIÓN DOS ÓRGANOS
MUNICIPAIS DE GOBERNO

QUINTO. Dar conta das resolucións da Alcaldía núm. 357 de 1 de abril de 2025 ao 448 de 30 de abril de
2025,  das XGL núm. 8 do 2 de abril de 2025, núm. 9 de 16 de abril de 2025 e das resolucións contrarias aos
reparos formulados pola Intervención municipal

SEXTO. Rogos e preguntas

E sen máis asuntos que tratar a Sra. Alcaldesa da por rematada a sesión, cando son as 21 horas e 50 minutos ,
de todo o que eu como secretaria dou fe.

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co Código de
Verificación Dixital (CVD) especificado á marxe.
(artigo 42.b da Lei 40/2015, de 1 de outubro, de Réxime Xurídico do Sector Público)

CONCELLO DE MUROS
(A Coruña)

As intervencións desta sesión están incorporadas á acta multimedia que consta no expediente electrónico con 
número 2025/G010/00008 e identificado pola pegada dixital:

b1d9722577cd303ebcbf69e920c4550a022a071220d962d173fdfcac0597f4f0

O vídeo gravado durante a sesión está incorporado ao expediente, asemade, está dispoñible para o público na
https://www.youtube.com/watch?v=h6hUaM6NN7U

O secretario accidental
Documento asinado electrónicamente

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co Código de
Verificación Dixital (CVD) especificado á marxe.
(artigo 42.b da Lei 40/2015, de 1 de outubro, de Réxime Xurídico do Sector Público)

